
Puravaiyaa ke jhonke aaye

Chandan ban ki mahak bhi laaye

Duur vo nindyaa raani muskaaye

Muund lo nainaa to nainon men aa jaaye
Puravaiyaa ke jhonke aaye

Nind ki dulhan badi sharmili

Ujiyaare men na aaye

Koi jo chaunke koi kuchh bole

To raste pe mud jaaye

Dip bujhaa do to pal bhar men aa jaaye
Muund lo nainaa to nainon men aa jaaye
Puravaiyaa ke jhonke aaye

Nind ki chintaa le ke jo jaage

Usako nind na aaye

Phuul saa manavaa le ke jo soye

Usako hi nind sulaaye

Chhod do chintaa to pal bhar men aa jaaye

Muund lo nainaa to nainon men aa jaaye
Puravaiyaa ke jhonke aaye

Chandan ban ki mahak bhi laaye

Muund lo nainaa to nainon men aa jaaye.

